Халықаралық Қазақ Творчестволық  «Бейбітшілік әлемі» бірлестігінің Қазақстан Республикасының Тәуелсіздігінің 25 жылдығы, Ы.Алтынсаринның 175 жылдығы құрметіне арналған  «Тәуелсіздік –тірегім, теберігім» фестивалінен үзік сыр.

«Тойдың болғанынан  боладысы қызық»  дегендей , етек –жеңімізді жинап , екі мұғалім алты оқушыны жетектеп Алматы қаласына жолға шығып та кеттік. Оқушылар жас балалар болғандықтан болар, ештемеге алаңдамайды. Тек Алматы қаласына бара жатқандарына мәз.  Ал бізді «Баруын бара жатырмыз-ау, елге аброймен келсек болар еді » -деген ой  мазалауда. 


Ия, көптен күткен сайыс та басталып кетті. Тіркеу бөлімі қара-құрым халық. Қазақстанның түкпір-түкпірінен 100-ге жуық үміткер тіркеліпті. Біз болсақ осы кезде сезіндік , тек №23 мектептің ғана емес, Қарағандының намысын қорғағалы келгендігімізді. Қарағанды облысы бойынша екі мектептен , оның бірі Абай ауданының №9 мектеп-балабақша кешенінен болса, екіншісі біз, яғни Осакаров ауданы №23 орта мектептен. 

 Ертекер барғанымыздың бір жақсысы,  шығатын уақытымыз да ертерек болып шықты. Кезек бойынша алтыншы номерден бастап он бірінші номерге дейін біздің үміткерлеріміз тыңдалды. 

Балалар біреуден ілгері, біреуден кейін өз өнерлерін көрсетті. Өзімізден кейінгі  үміткерлердің өнерлерін тамашалап отырдық. Өнер фестивалі алты сағатқа созылды. Кезек өнерпаздарды марапаттау сәтіне  келіп те жетті. Алдымен  «ҒЫЛЫМ және ӨНЕР» ғылыми-тәжірибелік конференциясының жеңімпаздары марапатталды. Екінші кезекте өнер фетивалінің үміткерлерін марапаттау басталды. Жүректе күп, көңілде алаң. Марапатталып жатқан үміткерлердің тізімінде бармыз ба, жоқпыз ба? Бір мезгілде біздің оқушыларымыздың аты-жөндері аталды. 3-орын Касимов Дамир, 2-орын Баянов Мерей, Иксанова Альмира, Талғат Назерке және 1-орын Олжасұлы Аңсар мен Шалғаубаев Асыланға бұйырды.  Осылайша  алдымен облыс абройын, екіншіден аудан абройын , үшіншіден мектебіміздің абройын   

асқақтатып, қоржынымызды толтырып қайттық.

Жетекшілері де алғыс хатпен марапатталды

Осы фестивалге қолдау көрсеткендері үшін ата-аналарға да алғыс хаттар берілді.  

Соңынан мектеп директорына да алғыс жариялап , хат берілді .

Фестивалдің екінші күнінде ұйымдастырушылар қаланың көрікті жерлеріне серуенге апарды. 

